
IL-KURAGG LI TIKSER IT-TRADIZZJONI

Kif isem San Gwann ifisser don ta’Alla, bir-ragun illum irroddu hajr il Alla ghad-don sabih
tas-sacerdozju li hamsa u ghoxrin sena ilu huwa ta lil dawn iz-Zzewg sacerdoti, Dun Daniel
Xerri (Arcipriet tax-Xewkija) u Dun Raymond Portelli (missjunarju fil-Pert1). Kif San Gwann
il-Battista kien mibghut biex ixandar il-mizerikordja ta’ Alla, din hija 1-missjoni taghna s-
sacerdoti: li ndewqu l-hniena infinita ta’ Alla lill-bniedem.

Imma jekk is-sacerdozju huwa rigal sabih, huwa wkoll tqil. Fil-fatt, xi drabi ahna s-sacerdoti
nahbtu ninfixlu kif ser inhaddmu dan il-ministeru; l-istess jigri lilkom, il-poplu ta’ Alla, dwar
dak li ghandkom tistennew minna s-sacerdoti. Hemm il-possibbilta 1i ahna s-sacerdoti
nirragunaw li ladarba sirna qassisin, ahna nistghu nkomplu naghmlu dak li dejjem ghamlu ta’
gabilna — ma nibdlu xejn minn dak li dejjem sar! Imma ladarba Alla ged isejhilna biex inkunu
ministri tieghu “llum”, ma nistghux inkunu sacerdoti tal-bierah! Xi drabi huwa komdu li
nserrhu rasna fuq it-tradizzjonijiet u nghixu l-ministeru taghna skont skemi tal-imghoddi.
Huwa fatt li hemm sfidi pastorali u spiritwali mhux zghar ghal min jixtieq jghix is-sacerdozju
tieghu fil-prezent.

Qed naghmel din ir-riflessjoni ghax mistogsija li kontinwament naghmel lili nnifsi, anki meta
nahseb dwar kif ghandi nakkumpanja lis-sacerdoti taghna, hija dwar x’inhi l-missjoni taghna
s-sacerdoti llum. Hija mistogsija li jaghmluha huti s-sacerdoti quddiem it-tibdil kbir li gqed
isehh madwarna u meta jaraw li minkejja r-religjozita li ghandna, il-fjamma tal-fidi qieghda
tintefa. Hija mistogsija li taghmlu intom il-laj¢i fir-rigward tal-aspettattivi taghkom mill-
Knisja. Ghax il-poplu ta’ Alla, dagskemm jista’ jghin lis-sacerdot biex jghix is-sejha tieghu
“llum”, dagshekk iehor jista’ jitfaghna fil-passat u jaghmel minna s-sacerdoti semplici
kuraturi ta’ muzew ta’ ritwali religjuzi u folkloristi¢i.

Qed naghmel din ir-riflessjoni fid-dawl tal-grajja ta’ San Gwann il-Battista li wkoll kellu
jaghzel jekk ikunx qaddej ta’ Alla ghal Zzmienu jew jekk jikkuntentax ruhu li jghaddi hajtu
jaghmel reenactments tal-imghoddi.

San Gwann l-Ghammiedi kien bniedem hieles li trabba f’ambjent hieles. Fil-fatt ommu
Elizabetta meta giet biex taghti l-isem lit-tarbija kellha I-kuragg li tikser it-tradizzjoni: filwaqt
li 1-familjari taghha riduha ssemmih ghal missieru (ghax hekk kienet id-drawwa), Elizabetta
ma cedietx ghat-tradizzjoni imma mxiet skont kif kien nebbahha l-anglu meta wasslilha I-
Kelma. F’kuntest konservattiv, din il-mara tkellmet b’parresia, li fi kliem il-Papa Frangisku
tfisser “il-kuragg” li gej mill-Ispirtu s-Santu: “Ghandna bzonn tal-ispinta tal-Ispirtu biex ma
nehlux minhabba 1-biza’ u 1-kalkoli, biex ma nidrawx nimxu biss fejn hu zgur. Niftakru li dak
li jibga’ maghlug, fl-ahhar mill-ahhar, riha ta’ moffa jkollu u jmarradna” (EG, 133).

L-istess sehh lil Zakkarija li kien sacerdot fit-Tempju. Min jista’ jobsor kemm Zakkarija xtaq
li ibnu jkompli r-razza tas-sacerdozju ta’ Aaron! Zakkarija kien mohhu mistrieh li kellu lil
min jghaddi l-uffi¢¢ju ta’ sacerdot. Imma ghall-kelma tal-anglu, Zakkarija accetta li ibnu ma



jkunx sacerdot imma profeta. Zakkarija kien ghaqli bizzejjed li “jitlef” tradizzjoni li kienet
waslet fi tmiemha, ghax ma’ Gesu nibet sacerdozju differenti.

Seta’ kieku ried Gwanni 1-Battista jxagleb mal-konservattivi jew mat-tradizzjonalisti, imma
billi kien ragel mehlus, kellu d-dehen li jhares ’il quddiem flok lejn l-imghoddi — kien gharef
bizzejjed biex jaghzel il-qamh mill-karfa. Fil-fatt huwa ghazel id-dezert flok it-Tempju; flok
l-ilbies ¢erimonjali huwa xedd fuqu “libsa tax-xaghar tal-gemel u hziem tal-gild ma’ qaddu”
(Mt 3:4). Gwanni ma kienx jilga’ ghandu biss lill-maghzulin, imma lil kulhadd, anki lil dawk
li kienu eskluzi milli jidhlu fit-Tempju: lill-pubblikani u lill-midinbin. Il-Battista jikser it-
tradizzjoni u jipprietka 1-Kelma anki lil dawk li l-istituzzjoni religjuza kienet qatghet galbha
minnhom. Huwa ghazel li fil-missjoni tieghu jkun innovattiv u mhux “ripetittiv’. Hafna ma
fehmuhx meta Gwanni gie biex jghix is-sejha tieghu skont il-htigijiet tal-“lum” tieghu — skont
dak li kien ged jghidlu Alla “llum”.

Nemmen li llum din hija l-isfida ghalina l-presbiteri u ghall-poplu ta’ Alla. Ghax jekk ahna
ma nwegbux ghal dak li jehtieg il-bniedem ta’ Zmienna, jekk ma nitkellmux b’lingwagg li
jiftiethem mid-dinja kontemporanja, jekk nibgghu naghmlu riti u gesti li sal-bierah kienu
jiftehmu imma llum tbattlu minn kull tifsira, jekk ser nibqghu nhallu lil ftit “ghomja” li
jkollna ma’ sagajna jkomplu jdahhluna gol-hajt, allura 1-Knisja f’pajjizna ser tibga’ titlef ir-
relevanza taghha.

Ghandi mieghi dawn iz-zewg sacerdoti li t-tnejn li huma b’mod differenti huma Zewg
sacerdoti hielsa, habrieka u ezemplari f’dan l-impenn biex il-ministeru sac¢erdotali taghhom
jghixuh fid-dinja tal-“lum” — it-tnejn huma attenti biex jikkomunikaw mal-bniedem ta’
zminijietna, it-tnejn ghandhom il-kuragg li jaghmlu ghazliet pastorali u karitattivi skont it-
taghlim tal-Knisja ta’ wara 1-Konc¢ilju Vatikan II. Naturalment, kif gara lill-Battista, anki
dawn mhux dejjem huma mifhuma u I-fedelta taghhom tiswielhom prezz. It-tnejn huma
konxji 1i Alla tahom dan id-don tas-sacerdozju biex princ¢ipalment ma jkunux dawk li
jikkonservaw l-istorja jew il-memorja, imma li jdewqu I-hniena ta’ Alla lill-bniedem tal-lum,
kemm lil dawk li jigu fit-Tempju u kemm lil dawk li jinsabu fit-trufijiet. L-isfida li ghandhom
dawn is-sacerdoti hija l-isfida tieghi bhala isqof, taghna s-sacerdoti u tal-poplu ta’ Alla.
Nitlob lill-Ispirtu s-Santu jieqaf maghna biex ilkoll, skont is-sejha u I-karizmi li jaghtina Alla,
inkunu Knisja li tmiss il-qlub tal-lum.



